               Su  nizamlayıci qurğuların təyinatı və növləri
     Mühəndis suvarma sistemlərində suyu kanallar arasında bölüşdürmək nizamlayıcı adlanan hidrotexniki qurğuların köməyilə həyata keçirilir. Tez-tez iri kanllardan suyun ötürülməsində bu qurğulardan sərfləri nizamçlamaq üçün istifadə olunur, bu funksiyanı yerinə yetirərkən onlar su buraxıcı qurğular (şlüzlər) adlanır.

    Daxil olan suyun ötürülməsi məqsədilə kanallarda suyun səviyyəsini nizamlamaq üçün səviyyə qaldıran və ya arakəsən şlüzılərdən istifadə olunur.

    Qış aylarında kanalları boşaltmaq, artıq suları kənarlaşdırmaq və qəza halları üçün  sutullayıcı-nizamlayıcı  şlüzlər tikilir. Əgər bu qurğular su ilə birlikdə lillərində ötürülməsi üçün təyin olunursa, onda belə nizamlayıcılar yuyucu şlüzlər adlanır.

    Bəzən nizamlayıcılar buraxılan suyun sərfini ölçmək üçün xüsusi avadanlıqlarla təchiz olunurlar, belə qurğulatr su buraxıc ı- suölçən şlüzlər adlanır.

   Su buraxıcılar hər bir kanalın, novun və ya boru kəmərinin əvvəlində, həmin kanala və ya başqa kanala daxil olan su sərfini nizamlamaq və ya onu tam boşaltmaq üçün tikilir.

    Səviyyə qaldiran şlüzlər su buraxıcılardan fərqli olaraq, kanalın əvvəlində deyil, onun trassı üzərində quraşdırılır. Onların vəzifəsi aparıcı kanala daxil olan suyun səviyyəsini, həmin kanalın hətta kiçik sərflərində belə təmin etrməkdən ibarətdir.        

   Səviyyə qaldiran şlüzlər kanalda suyun dərinliyini artırmaqla onun hərəkət surətini azaldır, bu da qurğunun qarşısında lillərin yığılmasına səbəb olur.

Ona görə də, bəzən  səviyyə qaldiran şlüzlərlərin yanında, lillərin mütamadı olraq yuyulması üçün yuyucu və ya tullayıcı şüzlər tikilir.

   Axırıncı sutullayıcı şlüzlər artıq suları suvarılan ərazidən kənarlaşdırmaq və kanalları boşaltmaq üçün hər bir bölüşdürücü kanalın sonunda quraşdırılır. Bəzən, xüsusilə də iri kanallarda sutullayıcı şlüzlər kanalın sonunda deyil, onun en kəsiyinin ən alçaq yerlərində tikilir. Açıq və ya  borulu nizamlayıcılar istisna olmaqla, bu qurğulara əvvəlcədən gözlənilməyən sərfləri  kanallrdan kənarlaşdırmaq üçün  xüsusi suaşıran başlıqlar quraşdırılır.
    Konstruksiyasına görə nizamlayıcıların üç əsas növləri var: açıq,b bağlı (borulu) və diafraqmalı.
  Açıq nizamlayıcılar  beton, dəmir-beton və nadir hallarda ağacdan (qurutma sistemlərində) tikilir, en kəsikləri düzbucaqlı və trtapes şəkilli formada olur. Açıq nizamlayıcılar flütbet, giriş, çıxış və yan divarlar, mexaniki avadanlıqlar (cəftə,qaldırıcı mexanizmlər) və körpüdən ibarətidir.

                                              Kanalda açıq nizamlayıcı.

1,3,5—şpunt; 2-ponur;4-sudöyən;6- risberma; 7-plitələrlə yamacın bərkidilməsi;8-                 

                        sahil  dayaqları;9-xidmət körpüsü;10-cəftə;
    Bağlı (borulu) nizamlayıcı  qurğular yer səthindən müəyyən dərinlikdə quraşdırılmış borudan, cəftə və qaldırıcı mexanizmi olan giriş hissədən, aralıq hissədə və aşağı byefdə axının enerjisini söndürmək üçün tikilidən ibarətdir. Borular dairəvi, düzbucaqlı və nadir hallarda mürəkkəb  en kəsikli olmaqla, dəmir-beton və azbestsementdən hazırlanır. Axının sərfindən asılı olaraq, bir gözlü və çoxgözlü tikilə bilinər. Borulu nizamlayıcı qurğuların həmçinin basqılı və basqısız növləri var. Əgər suyun səviyyəsi borunun üst haşıyyəsindən hündürdədirsə, onda belə qurğrlar basqılı boruşəkilli nizamlayıcı qurğular adlanır.

   Diafraqmalı nizamlayıcı  qurğular büyuk kanallarda suyun səviyyəsi olduqca tez-tez dəyişərsə, qirğuların qarşısında tikilir və nizamlayıcı qurğular yüksək dayanıqlığa malik olmalıdırlar. Diafraqmalı nizamlayıcı şlüzlır əsasən seqmentvarı və müstəvi cəftə ilə bağlanırlar.

                     1- diafraqma; 2- cəftə (bağlayıcı);3- şpunt;

